EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak idatziz erantzuteko galdera egin du, Nafarroako Parlamentuko 202406979 irteera zenbakiarekin erregistratua, 2024ko urriaren 15ean (11-24/PES-423 galdera), PFEZaren aurrezkiaren likidazio oinarri bereziaren eta oinarri orokorraren batez besteko tasari buruzko informazioa eskatzeko. Hona Ekonomia eta Ogasuneko kontseilariak horretaz ematen dion informazioa:
1. Emanen den informazioa gaurko egunean lortu da, 2024ko urriaren 15ean, 2013tik 2022ra arteko zergaldiei dagokienez egun horretara arte Nafarroako Foru Ogasunean aurkeztutako pertsona fisikoen errentaren gaineko zergaren )PFEZ) aitorpenen erregistroetatik.
Ez dira sartzen 2023ko zergaldiari dagozkion aitorpenen datuak, oraindik behin-behinekoak baitira.  
2. Aitorpen horien erregistroetatik modu agregatuan eta sistematizatuan lortu ahal izan dira honako magnitude hauek, likidazio oinarri orokorrari, aurrezkiaren likidazio oinarri bereziari, kuota orokorrari eta aurrezkiaren kuota bereziari dagozkienak. 
Zati orokorrari aplikatutako batez besteko tasa kuota orokorra likidazio oinarri orokorragatik zatitu ondoko emaitzaren zatidura da. Bestalde, aurrezkiaren zati bereziari aplikatutako batez besteko tasa aurrezkiaren kuota berezia aurrezkiaren likidazio oinarri berezia gatik zatitu ondoko emaitzaren zatidura da.
Guztizko batez besteko tasa aurrezkiaren kuota bereziaren eta kuota orokorraren batura aurrezkiaren likidazio oinarriaren eta orokorraren baturagatik zatitu ondoko zatidura da.
Jarraian aurkezten dira azken hamar ekitaldietan aplikatutako ez besteko karga tasak, 2013tik 2022ra arteko zergaldiei dagozkienak, honen arabera banakatuta: batez besteko karga tasa likidazio oinarri orokorrerako, batez-besteko karga tasa aurrezkiaren likidazio oinarri berezirako eta guztizko batez-besteko karga tasa. 

Hori guztia jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2024ko azaroaren 6an
Ekonomia eta Ogasun kontseilaria: José Luis Arasti Pérez

Año

Base Liquidable 

General

Base Liquidable 

Especial del Ahorro

Base Liquidable 

Total

2013 24,65% 22,42% 24,50%

2014 24,71% 22,74% 24,57%

2015 23,93% 21,14% 23,71%

2016 24,44% 22,27% 24,32%

2017 24,55% 22,45% 24,44%

2018 24,72% 23,53% 24,65%

2019 24,95% 23,68% 24,89%

2020 25,01% 23,78% 24,96%

2021 25,17% 23,84% 25,11%

2022 25,40% 23,85% 25,32%

Fecha explotacion de los datos: 15 de octubre de 2024

